
	


Nafarroako Gobernuko Barneko, Funtzio Publikoko eta Justiziako kontseilariak hauxe jakinarazten du, Nafarroako Gorteetako kide eta Unión del Pueblo Navarro talde parlamentarioari atxikitako foru parlamentari Cristina López Mañero andreak, Parlamentuko Erregelamenduan ezartzen denaren babesean, idatziz erantzuteko eginiko 11-26/PES-00081 galderari buruz:
Nafarroako Foruzaingoak ez du jatorri nazionalarekin lotutako adierazlerik erabiltzen polizia-jarduera bideratzeko irizpide gisa. Jarduera datu objektiboetan eta delitu adierazleen azterketan baino ez du oinarritzen jarduera, 2024-2027rako Plan Estrategikoak eta aplikatu beharreko arau esparruak ezartzen dutenaren arabera.
Nafarroako Poliziei buruzko 23/2018 Foru Legeak arautzen du lege esparrua, eta 3. artikuluan edozein diskriminazio berariaz debekatzen duten jardute printzipioak ezartzen ditu. Printzipioen artean dago neutraltasuna eta inpartzialtasuna; horrenbestez, jokatu behar dute inolako diskriminaziorik egin gabe arraza, erlijioa, iritzia, sexua, sexu-orientazioa, hizkuntza, bizitokia, jaioterria edo beste edozein egoera edo inguruabar pertsonal edo sozial dela kausa.
Foruzaingoak inteligentzian oinarritutako eredu polizial baten arabera jarduten du. Eredu horrek barne hartzen ditu joera sozialen azterketa zorrotza delitu-ereduak identifikatzeko, datuetan eta ez profil demografikoetan oinarritutako prebentzioa, eta mehatxuak informazio poliziala aztertuz eta lankidetza instituzionalaren bidez detektatzea.
Ondorioz, Nafarroako Foruzaingoak ez du jatorri nazionalarekin lotutako adierazlerik erabiltzen polizia jarduera bideratzeko irizpide gisa. Jarduera oinarritzen du kriminalitateari buruzko datu objektiboetan, delitu-joeren eta -ereduen azterketan, herritarren pertzepzioan eta segurtasun beharretan, bai eta 23/2018 Foru Legean ezarritako diskriminaziorik ezeko printzipioetan ere. Poliziaren edozein jarduera objektiboki identifikatutako delitu jokabideetan oinarritzen da, ez pertsonen ezaugarri pertsonaletan, demografikoetan edo jatorrikoetan.
Hori guztia jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

